
    
      
        
          
        
      

    


Gholf Vir Beginners

Owen Jones

––––––––

Vertaal deur Gene Claassen 


“Gholf Vir Beginners”

Geskryf deur Owen Jones

Kopiereg © 2021 Owen Jones

Alle regte voorbehou

Versprei deur Babelcube, Inc. 

www.babelcube.com 

Vertaal deur Gene Claassen

Buitebladontwerp © 2021 Owen Jones

“Babelcube Books” en “Babelcube” is handelsmerke van Babelcube Inc.



	[image: image]

	 
	[image: image]





[image: image]


GHOLF 

VIR BEGINNERS...

[image: image]




'n Paar wenke

––––––––

[image: image]


deur



	[image: image]

	 
	[image: image]





[image: image]


Owen Jones



[image: image]




Vertaal deur



	[image: image]

	 
	[image: image]





[image: image]


Gene Claassen


[image: image]




Gepubliseer deur Megan Publishing Services

http://meganthemisconception.com

Kopiereg Owen Jones 2021 ©

Hallo en dankie dat jy hierdie e-boek, genaamd "Gholf vir Beginners" gekoop het.

Ek hoop dat jy die inligting nuttig, bruikbaar en lonend sal vind.

Die inligting in hierdie e-boek oor verskeie aspekte van gholf en verwante onderwerpe is gerangskik in 17 hoofstukke van ongeveer 500-600 woorde elk.

Ek hoop dat dit diegene wat meer van gholf as sport wil leer, sal interesseer.

As bykomende bonus verleen ek aan jou toestemming om die inhoud in jou eie webwerf of in jou eie blogs en nuusbrief te gebruik, alhoewel dit beter is as jy dit eers in jou eie woorde oorskryf.

Jy kan die boek ook verdeel en die artikels herverkoop. Die enigste reg wat jy in werklikheid nié het nie, is om die boek soos wat jy dit ontvang het, te herverkoop of weg te gee.

Indien jy enige terugvoer het, laat dit asseblief by die maatskappy waarby jy die boek gekoop het.

Weereens dankie dat jy die boek gekoop het.

Groete

Owen Jones

Facebook: AngunJones – Twitter: @owen_author

Hierdie boek is deel van die 'How to...' reeks van 125 handleidings deur Owen Jones.

––––––––

[image: image]


Inhoudsopgawe

Kies die Regte Gholfstok vir Elke Situasie

Gholfwenke vir Beginners

Is Gholf 'n Goeie Oefenmetode?

Die Geskiedenis van Gholf

Grondbeginsels van Gholf Deel Een

Grondbeginsels van Gholf Deel Twee

Grondbeginsels van Gholf Deel Drie

Gholfetiket

Gholfsakke vir Beginnergholfspelers

Gholfskoene

Aftreegeskenke vir Gholfspelers

Gholfhouposisies

Gholfbaanontwerp

Gholfreistasse

Jou Gholfspel – Statistieke

Populêre Wanopvattings van Gholf

Algemene Gesondheidsvoordele van Gholf



	[image: image]

	 
	[image: image]





[image: image]


Kies die Regte Gholfstok vir Elke Situasie

Daar is verskeie aspekte tot gholf speel. Op die hoogste graad is dit net jy en jou toerusting. Daar is net een ding van jouself wat jy kan regmaak, en dit is om jouself deur middel van die regte denke en praktyke te verbeter. Dit is egter baie makliker om jou toerusting te verander.

Nodeloos om te sê, behoort jy die beste toerusting aan te koop wat jou pas. Dit beteken dat jy jou gholftoerusting moet aankoop van iemand wat kan sien wat jy nodig het. Wanneer jy die beste toerusting – gholfstokke en balle – wat jy kan bekostig, het, moet jy leer hoe om dit te gebruik.

Om te leer hoe om jou gholftoerusting goed te gebruik, verg oefening, maar ook kennis van watter hou elke stok die beste voor geskik is. Dít is stellig belangriker as om die beste gholfstokke wat jy kan bekostig, te koop, want selfs al het jy die beste stokke op aarde, as jy 'n setstok gebruik wanneer jy 'n yster moet gebruik, sal dit jou spel nadelig affekteer.

Hierdie kennis kom natuurlik met ervaring en jy kan 'n plaasvervanger vir kennis bekom deur 'n goeie stokdraer te huur, maar eintlik behoort jy dit self ook te weet. Dit kan beteken dat jy tweede in honderde spelle teen 'n teenstander eindig, maar jy leer nie veel deur teen iemand swakker as jyself te speel nie.

Dit is hier waar entoesiasme, of die liefde vir die spel, inkom. Jy moet kan verduur om aanvanklik te verloor, en dit is uiters moeilik vir iemand met 'n kompeterende geaardheid. Entoesiasme en vasberadenheid sal jou deur hierdie vroeë leerkurwe dra, alhoewel jy hopelik iets nuuts sal leer uit elke spel wat jy in jou lewe speel.

Hier volg 'n bietjie breë algemene kennis oor die keuse van die regte gholfstok vir die beginner.

Die beginner-gholfspeler is vanselfsprekend byna nooit bedrewe nie, daarom is te ver slaan selde 'n probleem. Om verby draaie of hindernisse te gaan is ook nie binne die vermoë van die beginner nie, daarom is afstand die prioriteit en beteken dit dat jy die swaarste gholfstokke gebruik totdat jy binne reikafstand van die setperk is.

Wanneer jy binne 50 meter van die setperk is, kan jy 'n poging aanwend om die korrekte stok vir die hou te kies. Sodra jy op die setperk kom, is dit redelik algemene kennis dat jy van 'n setstok gebruik moet maak. As jy op pad na die setperk in 'n sandkuil beland, lyk die sandyster na die ooglopende keuse. Die naam verklap die doel.

Indien jy saam met goeie mense – nie goeie gholfers nie – speel, sal hulle jou gewoonlik graag help om die regte stok te kies totdat jy begin wen. As hulle nie vir jou wil raad gee nie, speel saam met iemand anders. Gholf is uiteindelik 'n spel en moet geniet kan word.

Jy sal gou leer wat die noodsaaklikhede vir jou is, en jy sal die res van jou lewe daaraan wy om die kennis te verfyn wat jy in die eerste maande van jou verslawing aan die wonderlike spel, gholf, opgedoen het.

Gholfwenke vir Beginners

Gholf is 'n praktiese spel. Jy kan nie leer hoe om goed te speel deur 'n video te kyk of 'n Nintendo-speletjie te speel nie. Jy kan al die professionele gholfwedstryde op televisie kyk wat jy wil, maar sal jy onthou hóé Tiger Woods dit gedoen het wanneer die bal voor jou en die stok in jou hande is?

Mense verdien miljoene uit gholfvideo's, gholftutoriale en gholfspelle, maar nie veel mense het ooit iets daaruit gebaat nie. Jy sal baie meer leer deur 'n uur by die klub saam met die klub se beroepspeler deur te bring. 

As jy regtig graag 'n video tuis wil kyk, hoekom skep jy nie jou eie wanneer jy daardie uur saam met die beroepspeler deurbring nie? Neem een van die jongspan saam met jou om jou les op 'n video-opnemer vas te lê.

